
TU’UTU’UNI HAOFAKI MA’ULI

I te kamata o he fasigāta’u afāI te kamata o he fasigāta’u afā

 Koutou tu’usi ia va’a’akau ’e ovi fau ki te ’ū
’api nofó, mo ’aē ’e feala ke fasifasi mokā  agi
ni tu’ani matagi. 

 Koutou tu’ā vaka’i mo fakamālohi  te tu’u’aga
o te ’ū ’āteni televisió.

 Ta’ota’o lelei ia ’ato o ’okotou
’apí, paito mo ’okotou fa’ahitahí.
Koutou tu’ā fakasiosio mo
fakama’uma’u  lelei ia fa’ahi fuli
’e ’ato taliavé  maiviivi. 

 Fakakaukau’i  fakatomu’a te puipui  o ’okotou
’ū matapā sio’ata lalahí ’aki ni panō ’akau ’e
feala tona toe to’o. 

 Koutou fakama’a ’akotou hali’aga vai ’uá pea
fakaavaava mo te ’ū  tuiō  faka’alu’aga vai o te
’ū mala’e  ’e halagā puipui mai te ’uá. 

 Tu’ā fakasiosio  te tau’aga o te ’ū vaka mo te
nofo’aga o te ’ū manú.

 Fakatoka  lelei  ia  nāunāu  fuli  ’e  tuku  i  tu’a,
tāfito  ia  me’a  ’e  feala  ke  viligia  o  fakatupu
tu’utāmaki. 

 Koutou tānaki ni ’akotou  me’akai tologa, ’aē
mole kovi vavé. 

Fakatokaga fakatomu’a Fakatokaga fakatomu’a 

TE KAMATA MULI’I O TE FAKATOKAGA
FAKATOMU’A 
I te tala mai o he fakatokaga afá i te potu ’e 
muli’i ai te agaagatu’u o te ’aelé  i ’Uvea mo 
Futuná,  ’e fakamanatu leva ia tu’utu’uni 
haofaki ma’uli fuli i te ’ū me’atalalogó. 
Koutou tu’ā lau ia mo fakalogo lelei ki ai.

I te tala mai o te fakatokaga n° 1I te tala mai o te fakatokaga n° 1

Ko tona ’uhiga ko he afá kua
tala. Pea ’e fakatu’ania ki te
Telitualé  iā  hola  e  24  kā
hoko maí.

Koutou muli’i  lelei’i  te  ’ū  tala  fakamēteō  ’e
tufaki  mai  e  te  ’ū me’atalalogo o  ’Uvea mo
Futuna’Uluakí.
Koutou  muli’i  lelei’i  te  ’ū  logó  mo
fakatu’utu’u ’e tuku mai e te kau takí o ’uhiga
mo  te  ’alu’aga  o  te  afá :  i  te  netí,  te  ’ū
fagonogono lātió mo televisió. 

Ko koga ’e tonu ke fai mokapau Ko koga ’e tonu ke fai mokapau 
kua tuku mai te fakatokaga n°1kua tuku mai te fakatokaga n°1

 Tu’ā vaka’i te ’ū me’a tāpunu o te ’ū matapā.
 Fakahū ki  he fa’ahi  ’e malumalu te ’ū manú

mo me’a fuli ’e feala tona viligia : te ’ū puha
tānaki’aga  me’agāue o  te  ’ū  ’ōlotó  mo te  ’ū
fakaheketāla’ā,  te ’ū pūpelé, te ’ū panō, te ’ū
me’agao’í,  te  ’ū  taliave
maiviivi  ’aē  ne’e  mole
fakama’u leleí… Ko koga
fuli  ’aia  ’e  feala  tanatou
liliu  ko  ni  me’a  fakatupu  tu’utāmaki  mokā
viligia.

 Koutou  kumi logo o ’uhiga
mo te  fale  tali  fagona  mo
fakatahi’aga ’aē  ’e ovi  atu
ki tou nofo’agá. 

 Koutou   fakamama’o  mai  te  ’ū
mata’oné mo fa’ahi ’e pagai mo te
taí.

 Koutou vaka’i ’akotou ’ū me’a tānaki vai inú
pea mo me’akai ’e ’aoga tāfito ki te ma’ulí.

 Koutou teuteu’i ni hila mo ni mālama makahila
to’oto’o,  ni mālama taki pe ko
ni ’akotou pake sela pea mo ni
fo’i  makahila  fetogi  ki  ’akotou
lātió.

 Tuku te mohu feolo’aki noa i te alá.
 Kiā  koutou  tagata  gelú,  tagata  ’uli  vaka

mamata, koutou tu’ā fakasiosio pe’e kua toho
lelei  ’okotou  vaká  ki  ’uta  pe’e  kotou
fakamālohi’i  te ’ū ha’i’aga vaká.

I te kamata tō pē o te ’ū ’ua lalahí I te kamata tō pē o te ’ū ’ua lalahí 

 Koutou siosio’i te hake a te vaí, i te ’ū ki’i tafé
pea mo te ’ū fa’ahi ’e vai tukuna he’e feala ke
fonu pea tafe mālohi. 

 Koutou uli mōtokā tōkaga mokapau ’e ma’ua
’aupito ke kotou feolo’aki.

 ’Aua takotou fakalaka i te ’ū ki’i tafé mo te ’ū
sima vaitafé.

TU’UTU’UNI KE MULI’I MOKĀ TŌ TE AFĀ



TU’UTU’UNI HAOFAKI MA’ULI

I te tala mai o te fakatokaga n° 2I te tala mai o te fakatokaga n° 2

Ko te afá kua pākia ke tō mai.
Ko te afá ’e tō mai anai ki te Telitualé pe ko
’ona tafa’aki oví kiā hola ’e ovi maí (lau pē ki
ni hola e 6).

 Tuku tautou toe olo ki tu’á, koutou fakalogo te
lātió.

 ’E tapu te toe feolo’aki. 

 Koutou puipui te ’ū matapā sio’atá, fakatu’u ni
panō  haofaki,  pea  kapau  mole  ma’u  pea
fakapipiki faka’īkisi ni me’a pulusi.

 Kapau ’e fakalaka ovi mai te mata’i afá, pea ’e
iai anai he temi gogona, kae mole tonu ke tou
faihala ki ai. 

 Koutou  muli’i  te  ’ū  tu’utu’uni
haofaki kā tautau fakamanatu atu
anai e te ’ū me’atalalogo o ’Uvea
mo Futuna ’Uluakí o fēia ai ki te
netí.

Iā mu’a o te to’o o te fakatokaga n° 2Iā mu’a o te to’o o te fakatokaga n° 2  : : 
Temi kei tonu ai ke nofo tokaga ’aupitoTemi kei tonu ai ke nofo tokaga ’aupito

Kei feala pē ke hoko he tu’utāmaki. Tuku te
tu’umo  olo  kehe  i  ’okotou  nofo’agá. ’E
fakatotonu anai e te kau takí ki ni kau gāue ke
olo o fai ni ’uluaki fakasiosio mo ni fakaauau o
maumau o te ’ū alá.
Ko te fakagafua kehe ’aia ote feolo’akí, ’e hu’u
tahi pē mo kau gāue kā hino’i.
Ko te faka’osi o te fakatokagá, ’e fagonogono
fakapule’aga anai ia o tufaki ia me’atalalogó o
’Uvea mo Futuna ’Uluakí fēia ai ki te netí.

I te hili o te fakalaka a te afáI te hili o te fakalaka a te afá  : : 
kua gata ai mo te fakatokagákua gata ai mo te fakatokagá

Ko  te  to’o  o  te  fakatokaga  n°  2,  ko  te
fakamo’oni ’aia o te kua ’osi o te afá. 

 ’Aua tautou fāfā/kapa ki te ’ū filo hila
’aē leta i laló/ te kelé.

 Tuku  te  hōko  fai  telefoní  mo  te
gaoha’a o te ’ū lainí.


